
GOUVÈNÈ CUOMO PIBLIYE ENFÒMASYON AKTYALIZE SOU EFÒ RETABLISMAN 
APRE TANPÈT NAN HUDSON VALLEY  

  
Anpil Milye Travayè Sèvis Piblik, pami yo 1,300 ki te soti Andeyò Eta a, te Retabli 

Kouran pou plis Pase 270,000 Nouyòkè  
  

Plis Pase 93 pousan nan 89,687 Moun New York ki San Kouran Ap Viv Nan Konte 
Dutchess, Putnam, Sullivan ak Westchester  

  
Eta Ijans Rete an Plas nan Konte Dutchess, Putnam, Sullivan ak Westchester 

Alòske Yon Dezyèm Tanpèt Nèj Ap Apwoche New York  
  

Manm Gad Nasyonal New York la yo ap Kontinye Ede Lokalite yo avèk Netwayaj 
Debri yo ak Kontwòl Sikilasyon  

  
  

Jodi a, Gouvènè Andrew M. Cuomo te bay Nouyòke yo dènye enfòmasyon konsènan 
estati operasyon retablisman k ap fèt nan Hudson Valley yo pandan yo prevwa yon 
dezyèm tanpèt nèj ki pral frape New York ankò. Tanpèt semèn pase a te koze domaj 
konsiderab kont infrastrikti sèvis piblik, sa enkli plyzyè santèn poto elektrik ki kraze ak 
dega nan zòn ki lwen, ki difisil pou rive. Sa te rann finisman efò reparasyon yo difisil 
anpil, espesyalman an fas yon dezyèm tanpèt, men pàn kouran kontinye diminye 
regiliyèman.  
  
Jiska aswè a, konpayi sèvis piblik yo te retabli kouran pou plis pase 270,000 kliyan, epi 
89,687 kliyan rete san kouran, 93 pousan pami kliyan sa yo ap viv nan Konte Dutchess, 
Putnam, Sullivan ak Westchester. Sèvis piblik New York gen yon total 4,910 travayè 
entèn ak kontraktè nan New York. Sa gen ladan 1,300 travayè k ap travay nan liy ak 
pye bwa yo ki soti Connecticut, Maine, Michigan, Texas, Ohio, Missouri, North Carolina, 
Louisiana, Vermont, Iowa, Wisconsin ak Canada ki pral dedye yo a efò retablisman k ap 
fèt nan zòn ki frape pi di nan rejyon Hudson Valley a yo.  
  
“Avèk yon lòt tanpèt ki nan wout ap vini, New York ap travay lajounen kou lannwit avèk 
patnè nou yo onivo lokal ak onivo sektè prive a pou nou asire kominote yo pare pou yo 
jere pwochèn faz klima ivènal sa”, Gouvènè Cuomo te deklare. “Byenke yo te retabli 
kouran pou gran majorite Nouyòkè yo, toujou gen anpil milye moun ki poko gen kouran, 
epi mwen vle yo konnen New York ap fè tout sa nou kapab pou nou travay ak konpayi 
sèvis piblik yo epi remete sèvis yo an mach osito posib.” 
  



 

 

  
W ap jwenn anba la kote ki gen pàn kouran yo daprè konte yo:  
  

Pàn Kouran      

Bronx  963    

Columbia  758    

Delaware  800    

Dutchess  8,924    

Livingston  260    

Nassau  386    

Orange  617    

Putnam  15,863    

Queens  230    

Rockland  365    

Steuben  641    

Sullivan  11,526    

Ulster  326    

Westchester  47,695    

  
Sou direksyon Gouvènè Cuomo, yo te deklare eta ijans nan konte Dutchess, Putnam, 
Sullivan ak Westchester epi anplwaye eta a te sou tèren an pou plizyè jou ap kowòdone 
ak, epi ofri sipò pou retablisman ak resous bay gouvènman lokal. Pou kontinye pwogrè 
a, Gouvènè Cuomo te deplwaye fonksyonè siperyè administrasyon ak 200 manm Gad 
Nasyonal New York (New York National Guard) ki soti nan Camp Smith nan Konte 
Westchester pou ofri kèlkeswa ak tout asistans nesesè dapre lokalite yo. Fonksyonè 
siperyè administrasyon an rete sou teren an nan chak kat konte yo pan y ap ede dirije 
efò reparasyon yo, pandan manm Gad Nasyonal (National Guard) yo disponib pou 
asiste kominote yo ak efò reparasyon soti nan netwaye debri ale nan kontwòl sikilasyon.  
  
Adisyonèlman, yo te voye ekip ki soti nan Depatman Transpò Eta New York (New York 
State Department of Transportation) la pou asiste lokalite yo. Nan Rejyon Southern Tier 
ak Hudson Valley, Depatman an te deplwaye plis pase 1000 operatè ak sipèvizè, 388 
kamyon a bèn, 23 bwayè, twa kamyon nasèl pou ekip k ap travay nan pye bwa yo, 12 
kamyon siyalizasyon, 91 chajè, kat ekip pou siyalizasyon sikilasyon ak uit mekanisyen 
siyalizasyon. Yo te deplwaye tou manm Polis Eta New York (New York State Police) la 
pou asiste nan kontwòl sikilasyon nan entèseksyon nan Konte Westchester ki rete san 
elektrisite epi Sant Operasyon Ijans nan Eta New York la (New York State Emergency 
Operations Center) rete louvri pou kontinye sipòte patnè lokal ak patnè eta yo.  
  
Prepare pou Pàn Kouran  
  
Gouvènè Cuomo ap ankouraje rezidan yo pou yo rete lwen nenpòt kab ki kase paske 
yo ka toujou gen kouran ladan epi yo dwe konsidere yo kòm ekstrèmman danjre:  
  
Yo raple otomobilis yo ke Lalwa Eta a egzije si ‘pa gen kouran’ nan yon kafou epi limyè 
siyalizasyon yo pa operasyonèl, otomatikman kafou sa vin tounen yon arè nan kat sans. 
Nan ka gen wout ki fèmen oubyen ki bloke akoz inondasyon, kab elektrik ki tonbe 



 

 

oubyen debri yo, yo konseye otomobilis yo pou yo pran prekosyon epi obeyi tout pano 
siyalizasyon oubyen barikad ki an plas yo, kèlkeswa si yon wout parèt lib ou pa.  
  
Moun New York ta dwe voye je sou zanmi, fanmi ak vwazen, espesyalman ti granmoun. 
Pàn kouran ka afekte kapasite yon moun pou li chofe kay li, sa ki ka mennen a tanperati 
ki danjrezman frèt pandan mwa ivè yo.  
  
Gouvènè a ap ofri konsèy sekirite adisyonèl sa yo:  
  
Si Ou Nan Blakawout  
  

• Rele konpayi itilite w la pou w fè yo konnen pa gen kouran epi koute 
emisyon radyo lokal ou yo pou enfòmasyon ofisyèl yo. Pou yon lis konpayi 
itilite yo, vizite Depatman Sèvis Piblik Eta New York la (New York State 
Department of Public Service). Tcheke pou w wè si vwazen w yo gen 
kouran. Voye je sou moun ki gen bezwen aksè ak bezwen fonksyonèl yo.  

• Itilize flash sèlman pou ekleraj nan ka ijans – bouji ka lakòz dife.  
• Kite pòt frijidè oswa frizè yo fèmen - pifò manje ki mande refrijerasyon yo 

ka rete nan frijidè an tout sekirite pandan plizyè èdtan. Yon frijidè ki rete 
fèmen pral kenbe manje yo frèt pandan apeprè kat èdtan. Yon frizè ranpli 
pral kenbe tanperati l pou apeprè 48 èdtan.  

• Pa itilize gri chabon anndan kay epi pa itilize fou gaz pou chofe kay la – yo 
ka emèt yon kantite monoksid kabòn ki danjere.  

• Pandan tan frèt la, rete ocho lè w mete plizyè kouch rad epi minimize tan 
w pase deyò. Fè atansyon a sentòm estrès fredi lakoz yo (tankou ipotèmi) 
epi chache jwenn swen medikal apwopriye si w vin gen senptòm sa yo.  

  
Apre yon Pan Kouran  
  

• Voye jete kelkeswa manje ki te ekspoze a tanperati 40° F (4°C) pou de ze 
edtan oubyen plis, or oubyen ki gen yon sant, koule, aparans etranj. “Lè 
nou pa si, jete manje a!”  

• Si manje ki nan frizè yo pi frèt pase 40° F epi yo gen kristal glas sou yo, 
ou kapab retounen konjle yo ankò.  

• Si ou enkyè akoz medikaman yo ki ka gate, kontakte doktè w la.  
• Reyapwovizyone twouso ijans ou ak pil nèf, manje ki nan kanèt ak lòt 

pwovizyon yo.  

  
###  

